
Cynllunio ar gyfer Cnydau Had 

 

Cynllunio Cnydau Had Unflwydd ac Eilflwydd 

Gweler Gweminar Rhaglen Hyfforddi Hadau Llysiau – Sesiwn 3 (Cynllunio) yma am ragor 

o wybodaeth. 

 

Cnydau Unflwydd Mewnfridiol: 

Pys, ffa Ffrengig a thomatos gyda stigma mewnol. Y llysiau symlaf i gadw hadau ohonynt. 

• Mae ganddynt flodau perffaith sy'n gallu hunanffrwythloni mewn system gaeedig 

ac yn llai agored i bryfaid. 

 

• Mae croesbeillio'n annhebygol o ddigwydd ond ni ddylid diystyru'r posibilrwydd 

o groesi yn llwyr. 

 

• Nid yw cnydau unflwydd mewnfridiol yn debygol o ddioddef o gostyngiad o 

ganlyniad i fewnfridio felly gellir cadw hadau o boblogaeth fechan. 

 
Mewnfridwyr Rhannol/Allfridwyr: 
Ffa, pupurau, letys, ffa dringo a thomatos gyda stigma allanol.  

• Llysiau gyda blodau perffaith ond heb eu hamgáu, felly mae croesbeillio'n 

digwydd yn eithaf hawdd drwy weithgarwch pryfaid.  Ffa, ffa dringo, pupurau 

- ac maent yn arbennig o ddeniadol i wenyn, er enghraifft. 

 

• Bydd angen ynysu mathau o'r un rhywogaeth o lysiau oddi wrth ei gilydd. 

 

• Mae'r math o ynysu yn amrywio rhwng llysiau, gellir dod o hyd i bellterau penodol 

a dulliau ynysu yng nghanllawiau arbed hadau’r Llyfrgell Hadau Treftadaeth. 

 

• Gellir ynysu letys a thomatos gan gynhyrchu hadau heb unrhyw beillio 

ychwanegol, ond canfuwyd bod blodau ffa yn cynhyrchu llawer mwy o hadau pan 

fyddant wedi'u peillio â llaw. Bydd angen peillio ffa dringo â llaw i gynhyrchu unrhyw 

hadau (dynwared gwenynen yn ‘tripio’r blodyn’). 

  

https://www.tyfucymru.co.uk/home/knowledge-hub/webinars-videos/webinar-crop-planning-and-rotation-small-growers/
https://www.gardenorganic.org.uk/seed-saving-guidelines


• Mae tripio blodyn, yn digwydd pan fydd rhannau gwrywaidd a benywaidd y 

blodyn wedi'u cuddio y tu ôl i’r cil betalau. Caiff mecanwaith sbring sy'n agor y cil 

betalau ei ysgogi pan fydd gwenyn yn glanio ar y petal, bydd y strwythur yn 

ymddangos ac yn taenu paill allan ac ymlaen i'r wenynen.  

 

• Maint poblogaeth gymedrol.  Syniad o ystod: 10 letysen, 24 ffa a 20-30 ffa 

dringo. 

 

 

Allfridwyr Unflwydd: 

Rhuddygl, cicaionau (sgwash, ciwcymbr, melon, dudi a courgette), sbigoglys ac india-

corn.  

• Naill ai mae gan allfridwyr flodau perffaith hunananghydnaws (e.e. 

rhuddygl) neu mae ganddynt flodau amherffaith. Gall blodau amherffaith fod 

yn gydryw gydag un planhigyn â strwythurau atgenhedlu gwrywaidd a 

benywaidd ar flodau ar wahân (e.e. sgwash) neu gallant fod yn ddeuoecaidd 

gyda blodau gwrywaidd a benywaidd ar wahân ar blanhigion unigol.  Er 

enghraifft, gall planhigion sbigoglys naill ai gael blodau cwbl fenywaidd neu gwbl 

wrywaidd. 

 

• Mae angen blodyn arall ar bob un i beillio a gosod eu hadau. 

 

• Gallant groesbeillio'n rhwydd iawn â mathau eraill, sy'n golygu y gallant 

gynhyrchu hadau nad yw mor wir-i'w-math. 

 

• Os bydd mwy nag un amrywiaeth yn cael ei dyfu bob blwyddyn, bydd angen eu 

hynysu oddi wrth ei gilydd, a bydd angen eu peillio naill ai â llaw neu gan bryfaid 

caiff eu cyflwyno. 

 

• Mae angen maint poblogaeth ganolig neu fawr ar allfridwyr er mwyn osgoi iselder 

mewnfridio. 

 

• Syniad o ystod: 100 bresychen, 25-30 sbigoglys.  Fodd bynnag, mae Pompiynau 

yn eithriad, ac nid yw'n ymddangos eu bod yn dioddef cymaint o fewnfridio.  

Isafswm poblogaeth 6. 

 

• Dethol:  Maent yn debygol o ddangos mwy o amrywiaeth ar draws rhywogaeth na 

mewnfridwyr, felly bydd mwy o blanhigion yn cael eu gwaredu drwy'r broses o 



ddethol a chwynnu. Dylid ystyried hyn wrth benderfynu faint o hadau i'w hau. Mae 

mwy o wybodaeth am chwynnu yn y Weminar Dethol a Chwynnu. 

 

Cnydau Eilflwydd: 
Mae hyn yn cynnwys llawer o aelodau o deulu bresych (cêl, brocoli ac ati) moron, pannas 

a betys. 

• Mae pob un ohonynt yn allfridwyr. Felly byddant yn croesbeillio’n hawdd, ac 

mae angen iddynt wneud hynny i greu hadau. 

 

• Bydd angen ynysu nifer o’r mathau a’u tyfir o fewn yr un flwyddyn oddi wrth 

ei gilydd ac yna naill ai eu peillio â llaw neu gyflwyno pryfaid.  Mae'r un peth 

yn wir os credwch fod perygl o groeshalogi gan chwyn neu blanhigion perthynol 

mewn gerddi cyfagos. 

 

• Peillio. Mae betys a chnydau cysylltiedig yn cael eu peillio â gwynt, felly mae 

rhywfaint o ysgwyd rheolaidd ac ysgafn yw’r oll sy’n ofynnol unwaith y bydd y 

planhigion yn blodeuo.  Rydym yn ffafrio defnydd pryfaid chwythu i beillio bresych, 

pannas, moron, nionod a chennin. 

 

• Bydd mewnfridio parhaus yn arwain at iselder mewnfridio.  Felly mae angen 

meintiau poblogaeth ganolig neu fawr ar eilflwyddiaid. 

 

• Syniad o ystod, yn ddelfrydol 100 bresych neu fwy, 20-30 moron ac 20 betysen. 

 

 

Cnydau Eilflwydd Pethau Ychwanegol i'w Hystyried. 

Mae angen cryn dipyn o ymdrech ar eilflwyddiaid, ond byddant yn eich gwobrwyo gyda 

llawer o hadau!  

Mae eilflwyddiaid yn blodeuo ac yn gosod hadau yn eu hail flwyddyn ac felly, o'u cymharu 

â chnydau unflwydd, mae ganddynt amser tyfu hirach a sawl cam i fynd drwyddo cyn 

iddynt gynhyrchu hadau.  
 

• Bydd mwy o ddatguddiad â phlâu a chlefydau.  Gall plâu yn y flwyddyn gyntaf 

gaeafu ar y cnwd a dod i'r amlwg eto yn yr ail flwyddyn.  Efallai y bydd colledion 

dros y gaeaf. 

• Efallai na fydd rhai planhigion yn ailsefydlu neu'n blodeuo ar ôl eu hailblannu. 

https://www.tyfucymru.co.uk/home/knowledge-hub/webinars-videos/webinar-intermediate-seed-training-session-5/


• Dewis a gaeafu. Bydd angen dewis yr enghreifftiau gorau a’u gaeafu naill ai i 

mewn neu allan o'r ddaear.  Mae'r broses o chwynnu a dethol ar ôl twf y flwyddyn 

gyntaf yn gam pwysig o ran arbed hadau.  Mae’r amseriad o bryd rydych chi'n 

gwneud hyn hefyd yn bwysig, oherwydd mae angen i'r llysiau fod yn aeddfed ac 

yn fwytadwy er mwyn eu chwynnu a'u dewis yn llwyddiannus. Bydd angen ardal 

clear, heb rew ar lysiau i aeafu.  Naill ai mewn cynwysyddion addas neu yn y 

ddaear. 

 

• Mae'r colledion posibl o'r holl ffactorau hyn yn effeithio ar niferoedd a heuir o 

hadau a’r niferoedd o blanhigion cynaeafu terfynol.  Yn syml, bydd angen mwy o 

blanhigion arnoch i ganiatáu yn erbyn mwy o golledion. 

 

Cylchdroadau  

Mae cael cylchdro da yn hanfodol i dyfu organig a chynhyrchu hadau organig. 

 

Mae ffactorau ychwanegol i'w hystyried wrth gynllunio cylchdro cnydau hadau: 
 

• Maint cnydau amrywiol. Bydd gofynion cnydau, megis maint terfynol y 

boblogaeth, a data cynhyrchu hadau yn pennu'r gofod tyfu. 

 

• Ni fydd yr holl ardaloedd sy'n tyfu yn eich cylchdro o faint cyfartal. Rhaid 

cynllunio ar gyfer hyn yn eich cylchdro. 

 

• Bydd angen gwybod data cynnyrch y cnwd a maint y boblogaeth cyn cynllunio 

eich cylchdro.  

 

• Eilflwyddiaid sy'n cael eu hailblannu yn eu hail flwyddyn, bydd angen eu 

gosod mewn cylchdro ar gyfer y flwyddyn ganlynol.   

 

Adnoddau eraill sydd ar gael: 

Gweminar Plannu a Chylchdroi planhigion 

Cynllunio eich gwaith Plannu 

Cynllun Cylchdroi Cnydau 

 

https://www.tyfucymru.co.uk/home/knowledge-hub/webinars-videos/webinar-crop-planning-and-rotation-small-growers/
https://www.gardenorganic.org.uk/planning%20your%20planting
https://www.gardenorganic.org.uk/sites/www.gardenorganic.org.uk/files/Crop%20rotation%20plan_0.pdf


Gofod rhwng Planhigion 
Fel rheol gyffredinol, mae angen mwy o le ar gyfer cnydau hadau.  
 

• Nid yw nifer o gnydau hadau fel ffa Ffrengig, tomatos, pys, ffa a ffa dringo yn 

cymryd mwy o le nag y byddai cnydau bwytadwy cyfatebol yn eu cymryd.  Fodd 

bynnag, gan nad ydych yn cynaeafu unrhyw podiau/ffrwythau nes bod yr hadau'n 

aeddfedu, maent yn elwa o gael bylchau ehangach i ganiatáu mwy o gylchrediad 

aer.   

• Ar gyfer ffa Ffrengig, gall tynnu ychydig o ddail isel a dail o amgylch y podiau hefyd 

helpu gyda chylchrediad aer. 

• Mae cnydau hadau eraill yn tyfu am hirach ac yn tyfu'n fwy cyn y cynhaeaf 

nag y byddai cnwd bwyd cyfatebol yn tyfu. Er enghraifft bresych, eilflwyddiaid, 

letys a dudi.  

• Gall fod angen lle ychwanegol ar i fyny yn ogystal ag o gwmpas.  Gall 

goesynnau blodau a hadau dyfu yn dal iawn.  Er enghraifft, gall goesyn letys 

gyrraedd uchder o hyd at 1.5m.  Mewn twnelau polythen gydag ochrau crwn, gall 

hyn fod yn broblem yng nghefn y gwelyau ochrol lle mae'r to yn llawer is.  Mae 

angen i gewyll ynysu hefyd ddarparu ar gyfer y taldra uwch.  Gall blodau sy'n 

cyffwrdd â'r rhwyll gael eu peillio gan bryfaid. 

• Bylchau ar gyfer eilflwyddiaid a pheilliad.  Bydd planhigion unigol llawer mwy 

yn eu hail flwyddyn a bydd angen bylchau ehangach arnynt nag yn eu cam llysieuol 

yn y flwyddyn gyntaf.  Er enghraifft, mae angen 1m o le bob ffordd ar gêl a bresych 

deiliog yn eu hail flwyddyn.  

• Mae rhai cynhyrchwyr hadau moron yn credu y byddant, drwy blannu moron 

yr ail flwyddyn yn agos at ei gilydd, yn annog cynhyrchu'r wmbelau 'brenin' 

sylfaenol (sydd â'r pennau had mwyaf ac o bosibl yr hadau o'r ansawdd gorau) ar 

draul y pennau had llai eilaidd, trydyddol ac ati.  

• Ar gyfer cnydau pryfaid a gwynt, mae plannu mewn bloc yn cynorthwyo 

peillio.  Bydd mwy pennau blodau yn agosach at ei gilydd pan fydd bloc yn cael 

ei blannu yn hytrach nag mewn gwely hir cul.  

• Wrth gynllunio tyfiant hadau mae'n dda gwirio'n gyntaf bod gennych ddigon o le 

(yn ogystal â gofod cylchdroi) i ddarparu ar gyfer cnydau â meintiau poblogaeth a 

gofynion gofod mwy. 

• Mae gofynion bylchau cnydau unigol i'w gweld yng Nghanllawiau Arbed Hadau’r 
Llyfrgell Hadau Treftadaeth.  

https://www.gardenorganic.org.uk/seed-saving-guidelines


 

Strwythurau Cymorth 

 
• Bydd angen strwythurau cadarn ar gnydau i gefnogi pwysau podiau had sy'n 

aeddfedu.  Efallai y bydd llawer o podiau had, os nad oes yr un ohonynt wedi'u 

cynaeafu ar gyfer bwyd neu ffrwythau trwm iawn gyda hadau sy’n aeddfedu oddi 

mewn iddynt.   

• Os cânt eu tyfu y tu allan, bydd angen cefnogaeth gadarn arnynt i'w hatal rhag cael 

eu chwythu drosodd ar ddiwrnodau gwyntog.   

• Bydd coesynnau blodau a’u cefnogir yn dda yn creu blodau'n fwy hygyrch i bryfed 

peillio, ac yn gwneud peillio gyda dwylo yn haws. 

• Rhaid i blanhigion gael cylchrediad aer da o'u cwmpas er mwyn caniatáu i'r 

podiau had sychu.   

• Mae angen cefnogi coesynnau hadau a'u cadw'n unionsyth i gadw podiau trwm a 

phennau hadau oddi ar y ddaear. 

 

Enghreifftiau o strwythurau cymorth a’u defnyddiwyd.  

Mae'n haws ac yn llawer mwy llwyddiannus cefnogi cnydau cyn iddynt ddangos 

arwyddion o gwympo drosodd! 

 

Dulliau Gwahanol: 

  

• Cansen gadarn a llinyn. Naill ai gyda chyfres o ffyn gyda bylchau i mewn ac o 

amgylch y cnwd gyda dellten o linyn.  Mae'r dull hwn yn cefnogi moron, pannas a 

ffa yn eithaf da. Neu mae un gansen fesul coesyn blodau neu fesul clwstwr o 

goesynnau yn system well ar gyfer nionod/winwns, cennin a letys.  

• Efallai y bydd angen cymorth ychwanegol ar ffrwythau trwm.  Er enghraifft, 

mae ffrwythau dudi yn llawer mwy ac yn drymach pan yn aeddfed â hadau nag ar 

gynhaeaf bwytadwy. Bydd deunydd ymestyn neu hamog rhwyd, briciau neu finiau 

wedi'u turio i'w cefnogi o dan do yn helpu.  

 

  



 

 

 

 

 

 


